
___ _________ 2026 թվականի N ____-Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՓԵՏՐՎԱՐԻ 13-Ի N 171-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
 
Հիմք ընդունելով «Նորմատիվ իրավական ակտերի մասին» Հայաստանի Հանրապետության օրենքի 33-րդ և 34-րդ հոդվածները՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2020 թվականի փետրվարի 13-ի «Հայաստանի Հանրապետությունում օրենքով սահմանված կարգով անհատ ձեռնարկատեր չհանդիսացող ֆիզիկական անձանց կողմից Հայաստանի Հանրապետություն ներմուծվող ապրանքների ակնհայտ առևտրային չափաքանակներն ու ներմուծման հարկային հայտարարագիր ներկայացնելու և անուղղակի հարկերի վճարումն իրականացնելու պարտավորության վերաբերյալ ծանուցման օրինակելի ձևը սահմանելու և Հայաստանի Հանրապետության կառավարության 2015 թվականի հուլիսի 30-ի N 865-Ն որոշումն ուժը կորցրած ճանաչելու մասին» N 171-Ն որոշման (այսուհետ՝ որոշում) մեջ կատարել հետևյալ փոփոխությունները և լրացումները.
1) որոշման 2-րդ կետում «տարանցման մաքսային հայտարարագրով կամ ուղևորային մաքսային հայտարարագրով կամ այլ փաստաթղթերով «Մաքսային տարանցում» մաքսային ընթացակարգով ձևակերպված (բացառությամբ օդային փոխադրումների) Եվրասիական տնտեսական միության ապրանքների ներմուծման դեպքում» բառերը փոխարինել «Եվրասիական տնտեսական միության ապրանքների ներմուծման դեպքում (այդ թվում` օդային փոխադրմամբ)» բառերով:
2) 5-րդ կետը շարադրել հետևյալ խմբագրությամբ` «5.Եվրասիական տնտեսական միության ԱՏԳ ԱԱ 1211, 151530 9000, 1520 00 000 0, 2501, 2712 10, 2804 40 000 0, 281000, 2817 00 000 0, 2827 20 000 0, 2827 51 000 0, 2827 600000, 2833 21 000 0, 2833 27 000 0, 2847 00 000 0, 2904-2909, 2912-2942000000, 2106 90 930 0, 2106 90 980 3, 2106 90 980 8 ծածկագրերին և 30 խմբին դասվող դեղագործական արտադրանքի (դեղի), 3913 ապրանքային դիրքին, 93-րդ և 97-րդ խմբերին դասվող ապրանքների՝ Եվրասիական տնտեսական միության անդամ պետություններից Հայաստանի Հանրապետության տարածք ներմուծումը կարգավորվում է Հայաստանի Հանրապետության օրենքներով և Հայաստանի Հանրապետության կառավարության որոշումներով սահմանած կարգերով:»:
3) որոշման 6-րդ կետի 2-րդ ենթակետում «արժեքը՝ 150 հազ. դրամը:» բառերից հետո լրացնել «Սույն ենթակետը չի տարածվում ԱՏԳ ԱԱ 8517 13 000 0 և 8517 14 000 0 ծածկագրերին դասվող ապրանքների վրա և տվյալ ծածկագրերին դասվող ապրանքների ներմուծման դեպքում գործում է սույն որոշման 1-ին կետի 1-ին ենթակետով սահմանված ակնհայտ առևտրային չափաքանակները:» բառերը:
4) որոշման 1-ին կետի 1-ին ենթակետով հաստատված հավելվածում․ 
ա) «
	8517 11 000 0,
8517 13 000 0,
8517 14 000 0
	Հեռախոսներ
	1 հատ


բառերը փոխարինել
	8517 13 000 0,
8517 14 000 0
	Հեռախոսներ
	2 հատ` յուրաքանչյուր հարկային տարում


» բառերով:
բ) «
	[bookmark: _Hlk224028495]8711
	Մոտոցիկլներ (ներառյալ մոպեդները) և հեծանիվներ՝ տեղակայված օժանդակ շարժիչով,
սայլակներով կամ առանց սայլակների, սայլակներ

	1 հատ


բառերը փոխարինել
 
	8711
	Մոտոցիկլներ (ներառյալ մոպեդները) և հեծանիվներ՝ տեղակայված օժանդակ շարժիչով,
սայլակներով կամ առանց սայլակների, սայլակներ

	1 հատ՝ յուրաքանչյուր հարկային տարում


» բառերով։
5) որոշման N 3 հավելվածով սահմանված ներմուծման հարկային հայտարարագիր ներկայացնելու և անուղղակի հարկերի վճարումն իրականացնելու պարտավորության վերաբերյալ ծանուցման մեջ «Հայաստանի Հանրապետության տարածք ներմուծված ապրանքների քանակները գերազանցում են Հայաստանի Հանրապետության կառավարության 2020 թվականի փետրվարի 13-ի N 171-Ն որոշման 2-րդ կետի 1-ին ենթակետով սահմանված N 1 հավելվածով տվյալ ապրանքատեսակների համար սահմանված չափաքանակները՝ ստորև բերված աղյուսակում նշված համապատասխան չափերով: Վերոնշյալի կապակցությամբ Դուք պարտավոր եք Հայաստանի Հանրապետության հարկային օրենսգրքի 59-րդ հոդվածի 6-րդ մասին և 83-րդ հոդվածի 4-րդ մասին համապատասխան՝ հարկային մարմին ներկայացնել օրենսդրությամբ սահմանված կարգով լրացված ներմուծման հարկային հայտարարագիր:» բառերը փոխարինել «Հայաստանի Հանրապետության տարածք ներմուծված ապրանքների մասով՝ սույն որոշման N 1 հավելվածով սահմանված չափաքանակները գերազանցելու դեպքում Դուք պարտավոր եք Հայաստանի Հանրապետության հարկային օրենսգրքի 59-րդ հոդվածի 6-րդ մասին և 83-րդ հոդվածի 4-րդ մասին համապատասխան՝ հարկային մարմին ներկայացնել օրենսդրությամբ սահմանված կարգով լրացված ներմուծման հարկային հայտարարագիր:» բառերով։
6) որոշման N 3 հավելվածով սահմանված ներմուծման հարկային հայտարարագիր ներկայացնելու և անուղղակի հարկերի վճարումն իրականացնելու պարտավորության վերաբերյալ ծանուցման աղյուսակը հանել։
2. Սույն որոշումն ուժի մեջ է մտնում պաշտոնական հրապարակմանը հաջորդող տասներորդ օրվանից։
3. Սույն որոշման 1-ին կետի 4-րդ ենթակետի «8517 13 000 0, 8517 14 000 0» տողի և 8711 տողի կիրառման նպատակով՝ 2026 թվականի համար հարկային տարի է դիտվում սույն որոշման ուժի մեջ մտնելու օրվանից մինչև 2026 թվականի դեկտեմբերի 31-ն ընկած ժամանակահատվածը։
	 Հայաստանի Հանրապետության
վարչապետ

	Ն. Փաշինյան

	Երևան
	



